
Për të marrë pjesë në informimet javore të DHSK-së, ju lutemi kontaktoni në MediaKSC@scp-ks.org. Për informacione të mëtejshme rreth mbrojtjes 

së të dhënave personale në Dhomat e Specializuara të Kosovës, shihni në https://www.scp-ks.org/sq/njoftim-privatesine 

 

Përditësim për shtypin  
 
Mirë se vini në informimin javor të Dhomave të Specializuara të Kosovës, ku synojmë t’u ofrojmë gazetarëve 
informacion të përditësuar mbi zhvillimet e fundit në Gjykatë dhe mundësinë për të bërë pyetje. 

  
Pas aktgjykimit në çështjen gjyqësore për krime lufte Thaçi dhe të tjerët, më 16 shtator, Trupi Gjykues lëshoi 
një vendim në lidhje me procesin e zhdëmtimit në këtë çështje.  
 
Bazuar në parashtrimet e Mbrojtjes së Viktimave dhe konstatimet në çështjen gjyqësore të Salih Mustafës, 
Trupi Gjykues vendosi të mos i referonte viktimat në këtë çështje për padi civile në Kosovë, duke theksuar se 
për viktimat pjesëmarrëse është miratuar masa mbrojtëse e anonimitetit që ende është në fuqi, që nuk do 
të mund të garantohej në qoftë se viktimat do të referoheshin për padi civile në Kosovë.    
 
Trupi Gjykues mori parasysh edhe kontekstin e frikësimit të dëshmitarëve në të cilin është zhvilluar ky proces 
dhe theksoi se shumë prej viktimave nuk jetojnë më në Kosovë dhe nuk do të mund përfshihen në padi civile 
atje. Rrjedhimisht, Trupi Gjykues konstatoi se DHS-ja është forumi më i përshtatshëm për të vendosur mbi 
zhdëmtimet që burojnë nga ato krime. 
 
Trupi Gjykues urdhëroi Mbrojtjen të parashtronte kundërshtime ndaj këtij vendimi deri më 22 shtator, në 
qoftë se dëshiron, dhe Prokurorinë t’u përgjigjej atyre kundërshtimeve jo më vonë se të premten 25 shtator.  
 
Trupi Gjykues urdhëroi më tej ekipet e Mbrojtjes ta njoftonin atë në qoftë se planifikojnë të paraqesin prova, 
deri më 22 shtator, dhe Mbrojtjen e Viktimave të paraqesë prova në lidhje me zhdëmtimin deri më 7 tetor.  
 
Së fundi, Mbrojtja e Viktimave u urdhërua që kërkesën për zhdëmtime ta dorëzojë deri të mërkurën, më 14 
tetor, ndaj të cilës Mbrojtja dhe ZPS-ja mund të përgjigjen deri më 4 nëntor. 
 
Më 22 shtator, Kryetarja e Dhomave të Specializuara, Gjykatësja Ekaterina Trendafilova, caktoi Panelin e 
Gjykatës së Apelit për të marrë vendim mbi kërkesat e Mbrojtjes për zgjatjen e afatit të dorëzimit të 
njoftimeve për apel dhe mbi të gjitha parashtrimet e palëve që kanë të bëjnë me njoftimet për apel lidhur 
me Aktgjykimin në këtë çështje gjyqësore.  
 
Paneli përbëhet prej gjykatësve Mishelë Pikar, Kai Ambos dhe Nina Jorgensen.  
 
Në vendimin, Kryetarja mori parasysh kriteret e përcaktuara në Rregulloren për Caktimin e Gjykatësve, 
përfshirë përvojën përkatëse, si dhe disponueshmërinë e gjykatësve. 
 
Më 29 shtator, Paneli i Gjykatës së Apelit vendosi që gjuha e punës në procesin e apelit do të jetë anglishtja, 
duke pasur parasysh se anglishtja ishte gjuha e punës edhe gjatë procedurës paraprake dhe gjykimit.  
 

https://www.scp-ks.org/sq/aktuale
https://twitter.com/Dhomat_e_Spec
https://www.instagram.com/Dhomat_e_Spec
https://www.youtube.com/channel/UCeGJ3nJkfQW5uwe5VNTHsIA
mailto:MediaKSC@scp-ks.org
https://www.scp-ks.org/sq/njoftim-privatesine

Po më 29 shtator, Paneli i Apelit vendosi se rregullat që u zbatuan gjatë gjykimit në lidhje me pjesëmarrjen e 
viktimave  do të zbatohen dhe në procedurën e apelit. Kjo do të thotë që viktimat mund të marrin pjesë në 
proces nëpërmjet Mbrojtjes së tyre, e cila do të ketë qasje në të gjitha dokumentet dhe materialin provues 
dhe do t’i informojë viktimat për çështjen pa zbuluar informacion jopublik. Mbrojtja e Viktimave do të vijojë 
të marrë pjesë në të gjitha seancat e apelit dhe stë bëjë parashtrime me gojë dhe me shkrim për çdo aspekt 
ligjor ose faktik, me kusht që ato të kenë lidhje me interesat personale të viktimave pjesëmarrëse.  
 
Në qoftë se do të lindë nevoja për konkretizim të mëtejshëm të modaliteteve të procesit të apelit, Paneli i 
Apelit do të lëshojë udhëzime të mëtejshme. 
 
Duke pasur parasysh kompleksitetin e procesit në këtë çështje, më 29 shtator, Paneli i Apelit miratoi 
pjesërisht një kërkesë të Mbrojtjes për zgjatjen e afatit për dorëzimin e njoftimeve për apel nga 16 tetori në 
27 nëntor 2026.  
 
Paneli i Apelit më tej udhëzoi Administratoren të raportojë mbi ecurinë e përkthimit në shqip të Aktgjykimit 
dhe udhëzoi palët dhe pjesëmarrësit t’u përmbahen kushteve dhe udhëzimeve zyrtare për dorëzimin e 
parashtrimeve në procesin e apelit. Paneli i Apelit urdhëroi më tej palët të dorëzojnë versionet e redaktuara 
publike të kërkesave dhe përgjigjeve të tyre, ose t’i riklasifikojnë ato si publike.  
 
Më 30 shtator, Gjykatësi i Vetëm për Gjykimin e Çështjes urdhëroi vazhdimin e paraburgimit të Hashim 
Thaçit, pasi konstatoi se ende ekziston rreziku që z. Thaçi mund të pengojë ecurinë e procesit ose të kryejë 
vepra penale të tjera. Gjykatësi mori parasysh se ekziston dyshimi se z. Thaçi bëri përpjekje për të penguar 
procesin gjyqësor të tij për krime lufte. Gjykatësi konstatoi se ndonëse ajo çështje është mbyllur, vazhdon të 
ekzistojë rreziku i hakmarrjes ndaj dëshmitarëve tejet të ndjeshëm ose i përpjekjes për ndikim ndaj tyre, dhe 
se të paktën katër persona me rol kyç në këtë proces ende rrezikohen të ndikohen edhe në këtë fazë të 
procesit. Sipas Gjykatësit të Vetëm, përveç kornizës për monitorimin e komunikimeve që zbatohet në 
objektin e paraburgimit të Dhomave të Specializuara, nuk masa të tjera që mund të zvogëlojnë mjaftueshëm 
këto rreziqe.  
 
Të gjitha vendimet janë të disponueshme në faqen e internetit të Dhomave të Specializuara. 

